
Coa concisión dun cro-
nista e a fluidez dun
conversador ameno

que reinventa  recordos xu-
venís, Sabino Torres (Ponte-
vedra, 1924) compón un re-
trato de grupo da socie-
dade pontevedresa
do anos trinta aos
cincuenta, un retrato
amable centrado no
animado rebulir da
Moureira, o antigo
barrio de pescadores
que noutrora vira na-
cer a Benito Soto e
mais a Pilar Bértola, e
que, naquela época,
reconvertido, alber-
gaba sonados bor-
deis.

A obra comeza a
modo de ensaio: un
rastrexo á xeografía
do lenocinio revela
como as sucesivas
etapas no desenvol-
vemento urbano con-
dicionaron a presen-
cia das prostitutas na
cidade. Dende tem-
pos remotos, estas es-
taban confinadas a
exercer a súa activida-
de en arrabaldes afas-
tados, marxinais, aín-
da que -coma ben se com-
proba- non por iso pouco

concorridos. O autor
condúcenos polas
rúas estreitas da me-
moria erótico-social
do pasado recente
e, sen perder o hu-
mor nin o respecto,
detalla a relación
ambigua da socieda-
de co sexo “non ca-
tólico”, unha rela-
ción entre conniven-
cias e disimulos e,
coma non, tamén de
franco gozo.

Nun momento de
estremas restricións
políticas e sexuais co-
ma o que recollen es-
tas páxinas, os prostí-
bulos semellan ter
constituído un paraí-
so da liberdade para
varias xeracións de
españois; velaí a súa
recorrente presenza
na literatura da pos-
guerra. “Alí todo era
alegría, troula e des-
preocupación, sem-
pre atentas as protago-

nistas a cumprimentar o visi-
tante”. De certo, un escena-
rio idílico onde -á parte de
“botar un foguete”- os bohe-
mios e os librepensadores
podían tamén exercer sen
trabas a súa disidencia, e ce-
lebrar as súas intelixentes ter-
tulias rodeados dos máis
compracentes animais de
compañía: as sacerdotisas
do amor, as que nunca levan
a contraria. O paraíso, si.
Compréndese a nostalxia do
cronista. Porén, esta pulcra e
benhumorada recreación da
historia semella algo incom-
pleta, pois, precisamente, bó-
tanse en falta as voces das
mulleres, máis alá da anéc-
dota ou da frase descritiva.
De que falaban elas a porta
fechada? Porque seguro que
tamén as prostitutas alcuma-
ban os clientes, e mesmo as
esposas, na casa, sabían de
domésticos desafogos. Aínda
así, resulta interesante esta
escolma de tipos e sucesos
polo seu encanto de fotogra-
fía antiga; de certo que unha
moi parecida está gardada
no álbum secreto de máis
dun pícaro avó.

TORRES, Sabino, As tres
columnas, Ed. Galaxia,
Vigo, 2008, 138 páxinas.

Homo sum; humani nihil a me alienum pu-
to” (son humano; nada do humano me é
alleo). Permítanme a licenza de comezar

estas verbas co verso de  Terencio que considera-
mos tan acaído á persoa e a obra dun dos mello-
res e máis prolíficos representantes da literatura e
xornalismo actual,aquén e alén das nosas frontei-
ras: Manuel Rivas, ou tamén a Manuel O’ Rivas, do
que xa non cabe presentación, pois a súa obra é a
máis celebrada, premiada e agardada polos lecto-
res galegos (mesmo para algúns, en castelán).

Por iso nós agora celebramos que a editorial
Xerais dese ao prelo a súa obra  Os Grouchos, un
volume que recolle na súa maior parte os artigos
de opinión que Rivas leva escrito cada venres na
edición galega do xornal El País e cuxo título xun-
gue nunha soa palabra a referencia ao humor, ao
maior dos irmáns Marx e á expresión “ir de grou-
chos” sinónima de ir de tabernas ou ir de viños. 

Morde Manuel O’Rivas contra a estupidez,
contra a autodestrución, contra a autofaxia, con-
tra todos aqueles e aquelas que, tendo unha lin-
gua de seu e unha cultura propia para achegar ao
resto das culturas do mundo, no canto de estar or-
gullosos de si, andan a poñer atrancos apelando a

unha mal entendida liberdade.
Morde Rivas conta

a destru-
ción da
paisaxe,
as barba-
r i d a d e s
urbanísti-
cas, o fe-
ísmo, as
desfeitas
i r r e m e -
diables ,
“eternas”
das que
é un
exemplo
significa-
tivo o sal-
to do Xa-
llas, ex-
p lo tado
por unha
empresa
h i d r o e -
léc t r ica
que ten a

c o n c e -
sión a perpetui-

dade!.
Morde contra os que se declaran conservado-

res e non deixan nada que conservar, contra o
arrepiante dato de que ocupemos o penúltimo lu-
gar no índice de lectura, número ben feo, por cer-
to, que nin ten o mérito de ser o último.

Morde contra as inxustizas e contra a falta de
recoñecemento do país para todos aqueles e
aquelas que, polo seu labor,  ben merecerían trato
de honra, contra o silenzo, contra quen calou e
permitiu por exemplo, o inicio das obras do
Gaiás, construción faraónica dunha  “Cidade da
Cultura”, que vai precisar 40.000! enchufes invisi-
bles. 

Morde contra a amargura dos destructores. E
faino Rivas, sen cólera, sen fastío porque contra
todos eles queda aínda un país que sabe renacer
das cinzas, queda aínda o sentido do humor, a re-
tranca, a poesía, o contentamento, porque aínda
hai quen (como lle sucedeu ao autor en Carba-
llo), ofrece cambiar unha fouce por un libro.

E nada humano, desde esta Galicia esquinada
é alleo á pluma nin ao sentimento de Manuel Ri-
vas . Porque podemos ocupar un espazo tendo
como porto de partida a nós mesmos. Porque na-
da do humano nos é alleo. Por dignidade.

O´RIVAS, Manuel, Os Grouchos, Ed. Xerais, Vigo,
2008, 292 páxinas.

Acolección “As Letras
das Mulleres” ofrece
libros coeditados po-

la Editorial Sotelo Blanco e
o Servizo de Igualdade da
Xunta de  Galicia e achega
obras que transgrediron a
orde social do seu tempo e
contribuíron a mudar as
conciencias, ao mesmo
tempo que nos familiariza
coas súas autoras desvelan-
do moitas veces aspectos
descoñecidos das súas vi-
das, das súas problemáti-
cas como escritoras e ac-
tualizando datos bibliográ-
ficos. Dentro do catálogo
de autoras, aos nomes de
Wollstonecraft, Woolf ou
Aphra súmanselle os das
galegas Concepción Are-
nal, E. Pardo Bazán, Rosa-
lía de Castro e, agora, Sofía
Casanova. Até o momento
pouco sabiamos desta pio-
neira no mudo do xornalis-
mo feminino, conferen-
ciante e escritora,  “exóti-
ca” no seu tempo por mor
dun matrimonio co polaco
Wincenty Lutoslawski que
lle permitiu vivir entre Es-
paña e Polonia nunha xeira
na que nacían novas fron-
teiras. O volume que co-
mentamos  desvélanos a
identidade de Sofía Casa-
nova na súa escrita. Unha
magnífica introdución de
Rosario Martínez Martínez
rescata a biografía e mais a
bibliografía da coruñesa,
testemuña excepcional da

P r i m e i r a
Gran Guerra,
da Revolu-
ción rusa e
da Segunda
Guerra Mun-
dial,  até a
morte en Poz-
nan en 1958,
atrapada pri-
meiro pola
o c u p a c i ó n
alemá e des-
pois polas
tropas da
URSS. De se-
guido,  en
versión gale-
ga de Iria So-
brino Freire,
con notas a
pé de páxina
s e m p r e
opor tunas,
lemos Exóti-
cas,  publica-
da en Madrid en
1913, entre o xornalis-
mo e a ficción, cronicas de
viaxes, vivencias en primei-
ra persoa que amosan á
descuberta dun mundo no-
vo, onde sobresae a defen-
sa da identidade de Polo-
nia ocupada por Rusia, a
barbarie da censura que vi-

ve cos
seus propios

libros ou o coñecemento
de mulleres relevantes que
abanaron a sociedade co-
mo o caso da socialista J.

Borowska ou da escritora
danesa Karin Michaëlis.
Textos coa forza de quen
sabe que abre novos mun-
dos para o público español

para quen escribía
consciente. Baixo o
epígrafe “Corres-
pondente do ABC”
conséguese, con
esta selección de
escritos, ofrecer a
evolución ideoló-
xica da xornalista e
a súa profesionali-
dade e que sexa-
mos capaces de
imaxinar a impre-
sión que na España
daquela producían
as súas informa-
cións. Acertada é a
publicación da con-
ferencia “Impre-
sións dunha muller
na fronte oriental da
guerra europea”, de
1919, onde condena
a guerra perante un
auditorio educado
para facela. “As mu-
lleres nos anos 20”
compila escritos nos
que percibimos as
contradicións entre a

vida pública da muller
e a súa visión conservadora
e católica.   

CASANOVA, Sofía, Exóticas
e escritos xornalísticos
(trad. Iria Sobrino), Ed.
Sotelo Blanco, Santiago,
2008, 401 páxinas.

